
 د بشري حقونو د کمشنرانو په ټاکنه کې ملګري ملتونه د شفافيت او مشاورت په پروسه ټينګار کوي 

  
 ملګري ملتونه د هغو اقداماتو هرکلی کوي چې د افغانستان د دولت او مدني ټولنې له - نېټه٢ کال د جنورۍ ٢٠١٢کابل، د 

 خپلواک کميسيون ته د يوې شفافې مشاورتي پروسې د لارې خوا د دې لپاره ترسره کيږي چې د افغانستان د بشري حقونو
غوره مسلکي او پوهه کمشنران وټاکل شي، دغه مطلب د افغانستان لپاره د ملګرو ملتونو مرستندويه پلاوي نن په دې اړه 

 . څرګند کړ
  

 ١۶  کال د ډسمبر په ٢٠١١ د د افغانستان د بشري حقونو د خپلواک کميسيون د نهو تنو کميشنرانو د پنځه کلنې ټاکنې موده
 . د نوو کمشنرانو د ټاکنې په اړه بحثونه اوس روان دي. نېټه پای ته ورسيده

  
بشپړتيا او مشروعيت د ساتنې /د افغانستان دولت د افغانستان د بشري حقونو د خپلواک کميسيون د خپلواکۍ، ريښتينولۍ

 . وانينو سره په مطابقت کې د کمشنرانو ټاکنه هم شامله دهلپاره لومړنی مسووليت لري، چې په کې د افغانستان د ق
  

دافغانستان اساسی قانون د دولت څخه د دې غوښتنه کوي چې د ټاکنې په دغه پروسه کې د پلوراليزم، شفافيت، تنوع او 
د بشري حقونو د افغانستان د اساسي قانون د اومې مادې سره سم چې د افغانستان . مشاورت نړيوال معيارونه رعايت کړي

د خپلواک کميسيون د جوړښت، دندو او صلاحيت په اړه ده د افغانستان ولسمشر بايد د اړوندې اکاډميکې سابقې او تجربې 
له مخې چې د بشري حقونو په ډګر کې يې لري داسې کمشنران وټاکي چې هغه ناپيلي، خپلواک او بشري حقونو ته ژمن 

 . کسان وي
  

سره په مطابقت کې چې په دې ټينګار ) منشور( د افغانستان قانون د بشري حقونو د ملي موسسو لپاره د پاريس د اصولو 
کوي چې د بشري حقونو د کمشنرانو ټاکنه بايد په شفافيت سره وي چې په دغه پروسه کې پراخ مشاورت، د خالي مقامونو 

ماندانو شميره چې د ټولنې د بيلا بيلو ګروپونو څخه استازيتوب ولري اعلانول هم شامل دي چې په دې توګه د ممکنه نو
 . زياته شي او داسې غړي ورڅخه وټاکي چې هغوي په خپل انفرادي ظرفيت کې د خدمت کولو ځواکمنتيا ولري

  
شر ته د دې دغه پروسه به ولسم. ملګري ملتونه او نړيواله ټولنه د ټاکنې د واقعي عام شموله مشاورتي بهير ملاتړ کوي

امکان برابر کړي چې هغسې ماهر او پوه کمشنران وټاکي چې  په قومي، مذهبي، ژبني، سيمه ييز او د جنسيت په لحاظ د 
. افغاني ټولنې د تنوع سره په مطابقت کې دي او چې هغوي په سياسي او اقتصادي لحاظ د محرومو ډلو استازيتوب ولري

ه چمتو دي چې د افغان مشرتابه تر لاندې د ټاکنې د بهير څخه مرسته او ملاتړ ترسره ملګري ملتونه او نړيواله ټولنه دې ت
 . کړي

